
Cyflwyniad
Beth yw ‘cam-drin ysbrydol’?

Defnyddir y term hwn mewn ffordd gyffredinol yn aml i olygu sawl peth. Fodd bynnag, nid
oes diffiniad cyfreithiol.

Gall unrhyw ffurf gyfreithiol o gamdriniaeth fod & dimensiwn ysbrydol os yw’n digwydd
mewn cyd-destun ffydd, neu os yw’r camdriniwr yn hawlio awdurdod ysbrydol mewn rhyw
ffordd. Yn ogystal & cham-drin a ddiffinnir yn gyfreithiol, gall arfer awdurdod ysbrydol yn
wael (gan glerigion neu leygion) fod yn fwlio, yn orfodaethol neu’n gamdriniol. Gall unrhyw
elfen ysbrydol wneud hyn yn arbennig o ddinistriol.

Fel y gwyddom o adroddiadau yn y cyfryngau, mae cam-drin ac ymddygiad camdriniol yn
digwydd mewn cyd-destunau eglwysig. Mae'r Eglwys yng Nghymru wedi ymrwymo i wella ei
gwybodaeth, hyfforddiant, arferion, polisiau, gweithdrefnau a’i strwythurau, er mwyn atal hyn.

Mae’r canllaw byr hwn yn disgrifi o'r defnydd cywir o awdurdod ysbrydol, fel rhodd dda Duw
i'r Eglwys. Mae’n edrych ar yr hyn a all fynd 0’i le, gan nodi lle mae angen gofal arbennig.
Dylid ei ddarllen ochr yn ochr & ‘Cerdded mewn Didwylledd: Myfyriaeth ar DDefnyddio

a Chamddefnyddio Awdurdod Ysbrydol’, dogfen hirach a baratowyd gan Gomisiwn
Athrawiaethol Sefydlog yr Eglwys yng Nghymru, sy’n rhoi disgrifi ad mwy cyfl awn o sut i
ddeall awdurdod yn yr eglwys a sut i'w arfer yn dda

Awdurdod, Cam-drin a’r Gyfraith

Mae'r Eglwys yng Nghymru yn atebol drwy fframwaith statudol Deddf Gwasanaethau
Cymdeithasol a Llesiant (Cymru) 2014. Mae’n diffinio pum categori o gam-drin: emosiynol
neu seicolegol; ariannol; rhywiol; corfforol; ac esgeulustod. Yn anffodus, ceir pob un ohonynt
mewn cymunedau ffydd, a gall pob un ohonynt fod & dimensiwn ysbrydol ychwanegol.

Yn ogystal, creodd Deddf Troseddau Difrifol 2015 gategori newydd o drosedd, sef ymddygiad
rheolaethol neu orfodaethol mewn perthynas agos neu deuluol. Er nad i’r perthnasoedd
diffiniedig hyn y mae’r gyfraith hon yn berthnasol, mae gan y cysyniad gyffelybrwydd clir &
pherthnasoedd o fewn yr eglwys, fel ‘teulu’r ffydd’. Mae unrhyw fath o ymddygiad rheolaethol
neu orfodaethol yn annerbyniol yn yr Eglwys yng Nghymru.

Mae defnydd camdriniol o0 awdurdod ysbrydol yn wahanol i rwymedigaethau diogelu

cyfreithiol i blant ac oedolion sy’n wynebu risg, er y gall y ddau ddigwydd gyda’i gilydd.
Rhaid mynd i’r afael ag unrhyw bryderon diogelu ar unwaith drwy’r gweithdrefnau priodol.

Awdurdod, Ysgrythur, Traddodiad a Rheswm

Mae Cristnogion yn credu bod pob awdurdod cyfreithlon yn deillio o Dduw ac yng
ngofal Duw yn unig - y Duw yr ydym yn ei adnabod fel Tad, Mab ac Ysbryd Glan, y

Drindod Sanctaidd. Mae Duw yn rhoi awdurdod i’r Eglwys ac i unigolion ynddi fel ei rodd
dda i'w defnyddio yn ei wasanaeth. O’i harfer yn dda, mae’n adeiladu pobl Dduw, mewn
cymdeithas iach, lawen, sy’n rhoi bywyd.

| Anglicaniaid, mae natur yr awdurdod hwn, a sut y dylid ei arfer, i'w ddeall trwy eiriau’r
Ysgrythur, a ddehonglir gan Draddodiad a Rheswm. Rydym yn edrych yn arbennig ar y
Testament Newydd, sy’n dysgu y ceir pob awdurdod yn lesu Grist, sy’n wir Dduw ac yn wir
ddyn. Wrth rannu hyn gyda’i ddisgyblion, mae’n gwneud hynny fel ein Gwas Frenin, gan
ddweud wrthynt — wrthym ni — i beidio ag arglwyddiaethu dros eraill, ond yn hytrach i olchi
traed ein gilydd, fel y golchodd ef eu traed hwythau (loan 13. 1-17). Yn enwedig o fewn
cydymddibyniaeth y gymuned Gristnogol, hanfod unigryw awdurdod dilys yw ei fod wedi’i
wreiddio yng nghydsyniad rhydd y rhai y mae’n cael ei arfer drostynt.

Ers y canrifoedd cynharaf, mae’r Eglwys wedi myfyrio ar sut mae Duw wedi galw ei

bobl i fyw yn ffyddlon trwy amgylchiadau sy’n newid, ac felly wedi datblygu’r strwythurau
a’r arferion rydym yn eu galw’n Draddodiad. Ein hymrwymiad i barhau i fyfyrio ar sut'y
mae Duw yn ein galw i fyw gyda’n gilydd yn ffyddlon yma yn awr yw’r hyn rydym yn ei
alw’n Rheswm: ein prosesau o geisio dirnadaeth ddoeth, gan bwyso ar ein treftadaeth
ddiwinyddol, ar y ddealltwriaeth a’r ymchwil orau o fewn yr eglwys a thu hwnt iddi, ac arfer
synnwyr cyffredin ymarferol, wedi’'i wreiddio mewn gweddi bob amser.

Mae Esgobion yr Eglwys yng Nghymru wedi ymrwymo i barhau i adolygu ei strwythurau, ei
pholisiau a’i gweithdrefnau ffurfiol, ynghyd &’i harferion, yn ffurfiol ac anffurfiol, ar bob lefel,
er mwyn sicrhau eu bod yn parhau’n addas i'w diben bob amser. Mae hyn yn cynnwys

sut mae’n nodi, yn galw neu’n penodi, ac yn hyfforddi’r rhai mewn gweinidogaethau
ordeiniedig a thrwyddedig, gweithwyr cyflogedig, swyddogion eglwysig, a gwirfoddolwyr,

a sut mae pawb yn cael eu cefnogi a’'u dwyn i gyfrif am yr hyn y maent yn ei wneud. Mae
hyn yn berthnasol i bawb, o’r esgobion i'r rhai sy’n weithgar yn eu cynulleidfaoedd lleol.

Awdurdod a’r Eglwys
Nid yw’r Eglwys yng Nghymru bob amser wedi arfer awdurdod yn dda.

Nododd Arolwg yr Eglwys yng Nghymru yn 2012 fod esgobion yng Nghymru (ac yn aml
offeiriaid yn eu tro) wedi arfer lefel uchel o awdurdod yn hanesyddol, o fewn diwylliant o
‘wrogaeth a dibyniaeth’ nad oedd yn iach. Argymhellodd Ymchwiliad ac Adolygiad Mynwy
2021 ymhellach fod yr Esgobion yn ceisio sicrhau mwy o ymdeimlad o atebolrwydd ac
ymddiriedaeth, a’'u bod yn cyd-fyfyrio’n fwy helaeth ar ddiwylliant y Fainc a’r Eglwys yng
Nghymru yn ehangach. Ers hynny, maent wedi ymrwymo i hyrwyddo newid o’r brig.

Ro6l yr Esgob

Esgobion yw uwch arweinwyr yr eglwys. O fewn fframwaith yr eglwys, maent yn arfer

awdurdod sy’n bersonol (megis conffyrmasiwn, ordeinio a thrwyddedu), yn golegol (gydag
esgobion eraill), ac yn gymunedol (o fewn cymuned pob esgobaeth, ac y cyd a chlerigion
a phobl). Mae ganddynt ddylanwad sylweddol dros glerigion a thros sawl agwedd arall ar

fywyd yr eglwys. Ar ei orau, mae awdurdod a dylanwad o’r fath o fudd i bawb yng ngofal yr
esgob, a bydd yn ysbrydoli ac yn grymuso.

Mae gan esgobion gyfrifoldeb, medd y Gwasanaeth Cysegru, i warchod y ffydd, cyhoeddi’r
efengyl, ordeinio, ac adeiladu’r eglwys trwy arwain, cyfarwyddo ac addysgu. Fe’u gelwir

i ‘fod yn drugarog, ond gyda chadernid, ac i ddisgyblu ond gyda thrugaredd’, i ‘dderbyn
disgyblaeth yr Eglwys, ac ymarfer awdurdod gyda chyfiawnder, cwrteisi a chariad.” Felly
mae’n ofynnol i esgobion fod yn gyfarwyddol, ond nid yn llawdrwm. Byddai methu ag
ysgwyddo cyfrifoldebau arweinyddiaeth yn esgeulus.

ROl Clerigion mewn Gweinidogaeth Fugeiliol

Yn yr un modd, mae’r gwasanaethau ordeinio a’r trwyddedau clerigion yn disgrifio meysydd
eang lle mae’n rhaid i offeiriaid arfer awdurdod wrth arwain gweinidogaeth blwyfol, gan
rannu ‘gofal eneidiau’ gyda’u Hesgob. Mae ganddynt gyfrifoldeb gofal eang, a dyletswydd
ynghlwm wrth hynny i ochel rhag peri unrhyw niwed. O dan awdurdod yr eglwys, rhaid
iddynt arfer eu gweinidogaeth trwy ofal cariadus. Gelwir diaconiaid i wneud yr un fath.

Gall fod yn heriol gwybod beth yw’r ffordd orau o fyw’r cyfryw egwyddorion yn realiti prysur
a chymhleth bywyd y plwyf. Ynghyd & materion addoliad, diwinyddiaeth a darpariaeth
fugeiliol, mae clerigion ar y rheng flaen hefyd o safbwynt ysgwyddo cyfrifoldebau cyfreithiol
a llywodraethu sylweddol a chynyddol, sy’n cynnwys rhoi sylw i weithdrefnau priodol, cyllid,
gofal adeiladau, diogelu ac ati. Ni ddylai'r Eglwys osod gofynion afresymol ar glerigion
(nac ar leygion). Gall disgrifiadau swydd rhy eang a manylebau na ellir eu cyflawni, neu
ddisgwyliadau afresymol, neu hyd yn oed bwysau ar blwyfolion, fod yn llethol. Yn yr un
modd ni ddylai clerigion gam-drin yr awdurdod yr ymddiriedwyd iddynt, nac ychwaith

ofni cynnal y safonau a’r arferion sy’n ofynnol gan yr eglwys. Ni ddylid ystyried mynnu
llywodraethu da yn wyneb gwrthwynebiad, er enghraifft, yn gam-drin ysbrydol.

Mae hyn hefyd yn gofyn am fyfyrdod parhaus ar agweddau ar ddiwylliant yr eglwys a sut
i'w diwygio; yn ogystal & darparu hyfforddiant a ffocws priodol a mathau eraill o gymorth.

R6l Gweithwyr Cyflogedig, Gweinidogion Lleyg Trwyddedig, Swyddogion Eglwysig
a Gwirfoddolwyr

Mae llawer o bobl eraill yn arfer awdurdod neu ddylanwad, yn ffurfiol neu’n anffurfiol, yn
yr eglwys. Mae rhai, yn rhinwedd eu cyflogaeth, neu yn rhinwedd rolau fel cadeiryddion
neu arweinwyr ardaloedd gweinidogaeth/cenhadaeth, wardeniaid eglwys, a gweinidogion
lleyg trwyddedig, yn cytuno i bob pwrpas, yn nhelerau eu penodiad, i gydymffurfio &
darpariaethau’r Eglwys yng Nghymru. Efallai y bydd eraill yn gwneud hynny’n llai ffurfiol,
er enghraifft drwy arwain grwpiau mewn tai neu astudiaethau Beiblaidd, trwy fod yn
drysoryddion, neu’n unigolion o bwys mewn cynulleidfa neu gymuned.

Dylai pawb sydd & swydd o’r fath ei hystyried yn wahoddiad i ymateb i alwad Duw ac i
arfogi ei hun i hyrwyddo ffyniant ei bobl, cyhoeddi’r efengyl, a dyfodiad ei Deyrnas. Ond
gall pawb fod angen help a hyfforddiant i adnabod a deall sut i ddefnyddio’r cyfleoedd hyn
yn ddoeth ac yn llesol, a gwybod pa beryglon y dylid eu hosgoi. Gall lleygion, yn ogystal a
chlerigion, fwlio neu gael eu bwlio.

Awdurdod, Grym a sut y gellir eu Cam-drin

Nid yw awdurdod yr un fath & phwer, er bod y ddau yn mynd law yn llaw yn aml, a gall y naill
a’r llall gael eu defnyddio er da neu er drwg. Gellir disgrifio pwer fel y gallu i gymell eraill i
gyflawni ein hewyllys. Gall pwer ddod trwy hierarchaethau strwythurol, carisma personol,
neu rym cymeriad. Gall pobl hyn gael eu bwlio gan y rhai a allai ymddangos, o fewn y
sefydliad, yn iau. Mae bron pob perthynas yn cynnwys anghydbwysedd pwer o ryw fath.

Mae cydnabod yr anghymesuredd hwn yn hanfodol er mwyn osgoi camddefnyddio pwer
ac awdurdod. Mae datblygu a defnyddio strwythurau a phrosesau atebolrwydd effeithiol
yn bwysig hefyd. Maent yn helpu i'n cadw’n ddiogel, rhag ein hunain a rhag ein gallu i
gael pethau’n anghywir yn anfwriadol, a rhag eraill sydd a bwriadau sy’n llawn mor dda
ond sy’n ffaeledig.

Mae’n werth enwi rhai rhannau o fywyd yr eglwys yn benodol lle gall defnydd amhriodol
o awdurdod droi'n ymddygiad camdriniol. Rhestr enghreifftiol sydd yma, nid un hollgyn-
hwysfawr. Gan fod arfer awdurdod yn fater perthynol bob amser, mae’n berthnasol i
bob perthynas rhwng ac ymhlith esgobion, clerigion a phobl. Ond mae’n bwysig bod yn
arbennig o ofalus mewn meysydd fel:

* beth a sut yr ydym yn pregethu ac yn addysgu, yn enwedig yn y modd
yr ydym yn ymdrin &’r Ysgrythur (gweler mwy am hyn isod)

« gofal bugeiliol a chaplaniaeth

« cyfarwyddyd ysbrydol a gweinidogaeth y cymod

« efengylu

* gweinidogaeth gwaredu, codi arian a stiwardiaeth

* penodi, trwyddedu a dyrannu rolau.

Yn anffodus, gall ymddygiad gorfodaethol neu fwlio daflu ei gysgod dros bob un o’r rhain.
Gellir defnyddio gweddi hyd yn oed, boed mewn lleoliad anffurfiol neu fugeiliol, neu ar ffurf
ymbil gyhoeddus, mewn ffyrdd sy’n gyfarwyddol, sy’'n hyrwyddo agenda benodol, neu sy’n
gwneud i destun y weddi deimlo dan bwysau a gorfodaeth amhriodol.

Mae pob unigolyn yn wahanol. Gall fod yn her rhoi sylw i amgylchiadau, profiadau,
safbwyntiau a theimladau pobl eraill, gan ar yr un pryd ymdrechu i fod yn rhesymol
wrthrychol. Gall geiriau a dderbynnir yn raslon gan un unigolyn beri teimladau gwahanol
iawn i rywun arall, mewn ffyrdd na ellir bob amser eu rhagweld. Mae camddealltwriaethau,
neu eiriau a allai fod wedi’u dewis yn well, yn sicr o ddigwydd o dro i dro: heb ei fai,

heb ei eni ac mae’n amhosibl i rywun gael pob dim yn iawn bob tro. Mae hefyd yn gwbl
ddealladwy os nad ydym ar ein gorau ar adegau o straen penodol.

Ond mae ymddygiad, patrymau siarad neu agweddau gwael cyson neu barhaus yn
hyrwyddo a chynnal diwylliannau di-fudd, a gallant hyd yn oed fod yn gamdriniol. Wrth
farnu priodoldeb beth i'w ddweud, efallai y byddai’n werth chweil defnyddio’r hyn y mae
cyfraith y DU yn ei ddisgrifio fel ‘prawf person rhesymol’ — yr hyn y byddai person rhesymol
yn ei ddweud neu’n ei wneud mewn amgylchiadau tebyg. Dylai cyfathrebu gonest a geirwir
fod yn ddisgwyliad cwbl greiddiol i'n diwylliant.

Ymdrin &’r Ysgrythur

Mae’r Eglwys yng Nghymru yn ei Chyfansoddiad yn cydnabod yr Ysgrythurau ‘yn ben
awdurdod iddi ym materion ffydd.” Mae defnyddio a dehongli’r Beibl yn gywir yn dasg
ganolog i’r rhai y mae’r eglwys yn rhoi’r cyfrifoldeb hwn iddynt. Dyma un rheswm pam
mae cam-drin neu gamddefnyddio’r Ysgrythur yn arf arbennig o bwerus i'r rhai a fyddai’n
cam-drin awdurdod yn fwriadol, a pham y gallai ddatblygu’n arfer anfwriadol.

Felly, mae dealltwriaeth briodol o sut i ddehongli ac egluro darnau o’r Beibl yn anghenraid
sylfaenol er mwyn gochel rhag cam-drin awdurdod cynhenid yr Ysgrythur — sydd ‘wedi

ei hysbrydoli gan Dduw ac yn fuddiol i hyfforddi, a cheryddu, a chywiro, a disgyblu mewn
cyfiawnder. Felly y darperir pob un sy’n perthyn i Dduw & chyflawn ddarpariaeth ar gyfer
pob math o weithredoedd da.’ (2 Timotheus 3.16).

Nid yw hyn bob amser yn hawdd. Mae gan y Beibl amrywiaeth eang o genres llenyddol,
wedi’u cynhyrchu ar draws cryn ystod o amseroedd a diwylliannau. Gall ei leisiau niferus
gynnig safbwyntiau amrywiol, y mae’n rhaid eu dal gyda'’i gilydd mewn tensiwn creadigol.
Weithiau ceir cytundeb bod cymeradwyo ehangder o ddeongliadau yn ddilys, er nad yw
bron byth yn wir fod ‘unrhyw beth yn dderbyniol’. Felly, er enghraifft, mae’r Eglwys yng
Nghymru wedi cadarnhau lle i ddod i gasgliadau gwahanol ynghylch ailbriodi ar 6l ysgariad.
Dylai’r rhai sydd & thrwydded i bregethu ddysgu derbyn amrywiaeth o'r fath, er eu bod yn
rhydd i hyrwyddo barn bersonol benodol law yn llaw & hynny.

Mae llawer o'r traddodiad Anglicanaidd, o’r setliad Elisabethaidd, trwy waith Richard Hooker,
wedi cynnal ‘via media’, neu ‘ffordd ganol’. Fodd bynnag, nid rhyw gyfaddawd canol y ffordd
i blesio pawb yw hyn, ond tiriogaeth hael sy’n cofleidio cryn ehangder o safbwyntiau. Yn
ymarferol mae hyn wedi golygu llywio llwybr rhwng safbwyntiau mwy Protestannaidd a mwy
Catholig yn aml. Mae’r Eglwys yng Nghymru wedi dewis parhau &'r ymagwedd hon, gan
gynnal dilysrwydd ehangder o safbwyntiau, ac mae wedi dewis dilyn arferion sy’n caniatau i
anghytundebau a allai godi gael eu rheoli’'n dda lle bynnag y bo modd.

Ond mae anawsterau’n codi lle ceir anghytuno, nid yn unig ynghylch deongliadau penodol,
ond hefyd ynghylch dilysrwydd safbwyntiau amrywiol ar bwnc. Mae hyn yn wir mewn rhai
meysydd o anghytundeb ynghylch perthnasoedd o’r un rhyw (er nid dyma’r unig faes).
Mae’r trafod gyda’n gilydd fel brodyr a chwiorydd yng Nghrist yn parhau. Mae angen gras
Duw arnom, yn y modd yr ydym yn ymdrin &'r materion sydd dan sylw ac yn y modd yr
ydym yn ymdrin &’n hanghytundebau.

Mae yna agwedd bellach ar ymdrin &’r Ysgrythur yn dda. Oherwydd ei awdurdod cynhenid,
gall fod tuedd i ddulliau traddodiadol o addysgu, yn enwedig pregethau, ac astudiaethau
Beiblaidd efallai, gael eu hystyried yn ‘ddiymwad’ gan siaradwyr neu wrandawyr. Ni ddylai’'r
rhai sydd wedi’u hawdurdodi i arwain gamddefnyddio’r fraint hon. Gan fod yr Ysgrythur

ei hun yn cynnig sawl persbectif mor aml, neu safbwyntiau gwahanol mewn gwahanol
gyd-destunau, dylai pob Cristion fod yn ofalus wrth ddweud pethau fel ‘mae’r Beibl yn
dweud ..., yn enwedig ynghylch pynciau lle ceir amrywiaeth o safbwyntiau, neu mewn
ffyrdd sy’n cau pob cyfle ar gyfer dealltwriaeth a dysgu pellach.

~

Ambell Gasgliad

| weithredu’n effeithiol, mae angen strwythurau arweinyddiaeth ac awdurdod ar bob
sefydliad. Nid yw’r Eglwys yn ddim gwahanol, er bod dealltwriaeth Gristnogol o natur ac
arfer awdurdod yn cael eu siapio’n unigryw gan esiampl lesu Grist, gan ddysgeidiaeth yr
Ysgrythur, a chan brofiadau’r eglwys ar ei gorau, drwy’r canrifoedd.

Yn gyffredinol gyda rolau arweinyddiaeth, rhaid arfer awdurdod iach mewn ffyrdd sy’n

rhoi bywyd i'r arweinwyr a’r rhai sy’n cael eu harwain. Trwy adolygu ac adnewyddu ei
strwythurau, ei pholisiau a’i gweithdrefnau yn rheolaidd, gall yr Eglwys yng Nghymru
sicrhau eu bod yn parhau’n iach, ac yn briodol i amodau newidiol bywyd a chyfraith sy’n
esblygu. Mae’r rhain yn cynnwys prosesau da ar gyfer nodi, galw, hyfforddi, a pharhau

i gefnogi’r rhai y mae’n gofyn iddynt arwain, cyfarwyddo, addysgu, gweinidogaethu neu
ddangos y ffordd i eraill mewn amrywiol ffyrdd. Mae’r Siarter Urddas yn darparu adnoddau
ardderchog i bawb eu defnyddio a’u datblygu, wrth i ni symud ymlaen.

Y gobaith yw y bydd y canllaw byr hwn yn cyfrannu at y gwaith hwn. Boed i Dduw y Tad,
yn lesu Grist ei Fab, trwy’r Ysbryd Glan, ein bendithio ni i gyd, yn y bywyd o weinidogaeth,
cenhadaeth a gwasanaeth y mae’n ein galw ni iddo.

‘Bydded eich cariad yn ddiragrith. Casewch ddrygioni. Glynwch wrth ddaioni.
Byddwch wresog yn eich serch at eich gilydd fel cymdeithas.
Rhowch y blaen i’ch gilydd mewn parch.

Rhufeiniaid 12. 9, 10.

Comisiwn Athrawiaethol Sefydlog
yr Eglwys yng Nghymru

Garawys 2025

Myfyriaeth Ddiwinyddol ar Ddefnyddio a Chamddefnyddio
Awdurdod Ysbrydol
gan Gomisiwn Athrawiaethol Sefydlog
yr Eglwys yng Nghymru

